
TU’UTU’UNI HAOFAKI MA’ULI 

Kapau ’e kotou nonofo i he LOTO fale : koutou
feulufi  ki tu’a. 

Kapau ’e kotou i  TU’A : fakamama’o mai te ’ū
falé, te ’ū fu’u’akaú, te ’ū filo hilá. Koutou sisike
ki lalo pea mo puipui ’okotou fo’i ’ulú. He’e feala
pē te lāvevea i te me’a fuli ’e fakatōki ki lalo e te
galulú, o hagē ko ni ’āteni televisio, fu’u’akau pe
ko ni’ihi atu fa’ahiga me’a.

Kapau  ’e  kotou  lolotoga  ’uli
MŌTOKĀ : kotou tau ia ki he kaualá,
i he fa’ahi ’e ’āteaina. 

Ko fu’u’akau, filo hila, pou, panō faka’iloga, pea
mo ni’ihi atu me’a, ’e feala tanatou fetōki lolotoga
te ’ū mafuiké. Ko te tau a te mōtokā ’e fakasi’isi’i
ai te ’ū tu’utāmaki ’e feala ke hoko. Pea ’e puipui
ai koutou i  te loto mōtokā mai ni me’a ’e lava ke
fetōki. Hili te galulú, pea hoki kotou hoko atu mo
tōkakaga aipē.

Koutou tokoni ki te kāīga ’e nonofo ovi atu, tāfito
te  haha’i  kua  fakaisiisi  onatou  ma’ulí  (haha’i
vaivavai, haha’i mole kei lava feolo’aki ’āteaina,
fānau liliki…) 

Kapau ’e kotou nonofo i he potu ’e matamato, ’e
mole pau mo fefeka fe’auga tona kelekelé, kotou
nonofo tokaga ’aupito. He’e feala ia fa’ahi ’aia, ke
fetōki ni maka,  mo holo ni matakele. 
’Aua  na’a  koutou  fehiki’aki  te  haha’i  lāveveá
mokapau  ne’e  he’eki  fakagafua  atu  e  te  kau

haofaki ma’ulí, gata pē mokā ’e kua iai he
sio kovi ki tonatou ma’ulí. 
Kotou fakalogo te lātió.

Koutou faka’aoga’i tahi pē ’akotou telefoní
kiā me’a fakavilivili ’aupito.

Koutou tōkakaga ki te ’ū filo hila ’aē ne’e
fetōki ki te kelé/laló. 

’E  lelei  age  pē  takotou  fakamama’o
tu’uma’u  maiā  fa’ahi  ne’e  lahi  ai  te
maumaú..

Koutou  tōkakaga  ’aupito  pea  mo  sio’i
fakalelei te ’ū kaupā, te ’ū folapapa loto falé,
te  ’ū  matapā,  te  ’ū  matatu’ugá  mo  te  ’ū
matapā fakamālamá, ke koutou ’ilo’i papau
ne’e mole maumau he me’a, pea hoki feala
leva takotou mole toe tu’ania te hū  ki loto
fale. 

Koutou  toho  ni  pāki  o  te  ’ū  maumau  o
toutou sino’i falé,  o fēia kiā nāunāu fuli ne’e
tuku i loto, he’e ’aoga anai ia koga ’aia ki te
fakaauau fakapule’aga  o me’a ’e  feala  ke
fai atu ai he tokoni.

Koutou nofo tokateuteu ki te toe liuga mai
o te ’ū galulú. He’e hoko tu’uma’u ia iā
minuta, ’aho, vāha’a pe’e māhina pē lava
’e hoko mai.

KO FA’AHIGA FAI  ’E TONU KE MULI’I LOLOTOGA 
HE MAFUIKE PE KO HE GALULU O TE KELÉ


